
പാസ്സിങ്ങ് ഔട്ട് പരേഡ് നടത്തി

കൊടുവള്ളി :കൊടുവള്ളി  ഗവൺമെന്റ് ഹയർ സെക്കന്ററി 
സ്കൂൾ എസ്. പി. സി യൂണിറ്റ്  രണ്ടാം ബാച്ചിന്റെ പാസ്സിങ്ങ് 
ഔട്ട് പരേഡ് മെയ് ഒന്നിന് രാവിലെ 7 മണിക്ക് സ്കൂൾ 
ഗ്രൌണ്ടിൽ വച്ച ്നടന്നു. ചട ങ്ങിൽ വിശിഷ്ടാതിഥിയായ 
കൊടുവള്ളി സബ് ഇൻസ്പെക്ടർ അനൂപ് സാർ 
പരേഡിന്റെ ജനറൽ സല്യൂട്ട് അഭിവാദ്യം സ്വീകരിച്ചു. 
കോഴിക്കോട് റൂറൽ അഡീഷണൽ നോഡൽ ഓഫീസർ 
സബ് ഇൻസ്പെക്ടർ സതീശൻ സാർ പരേഡിന്റെ ഫ്രണ്ട് 
സല്യൂട്ട് അഭിവാദ്യം സ്വീകരിച്ചു. സ്കൂൾ ഹെഡ്മാസ്റ്റർ 
അസീസ് ടി കേഡറ്റുകൾക്ക് പ്രതിഞ്ജാ വാചകം 
ചൊല്ലിക്കൊടുത്തു.  പി. ടി. എ പ്രസിഡന്റും എസ്. പി. സി 
ഗാർഡിയൻ പ്രസിഡന്റുമായ അബ്ദുൽ റഷീദ് ആർ വി,  പി.
ടി. എ വൈസ് പ്രസിഡന്റ് ജലീൽ, എസ്. എം. സി 
ചെയർമാൻ മുഹമ്മദ് കുണ്ടുങ്ങര, പി. ടി. എ പ്രതിനിധികൾ 
അധ്യാപകർ, രക്ഷിതാക്കൾ, പൌരപ്രമുഖർ തുടങ്ങിയവർ 
ചടങ്ങ് വീക്ഷിക്കാനെത്തിയിരുന്നു. നീലേശ്വരം ഗവൺമെന്റ്
ഹയർ സെക്കന്ററി സ്കൂളിലെ ബാന്റ് ടീം പരേഡിന് താളവും 
മേളവും നൽകി. ജൂനിയർ കേഡറ്റുകളായ രുക്മ, നമ്രത, 
ഫാത്തിമ ഫിദ എന്നിവർ പതാകയേന്തി. പരേഡ് കമാന്റർ 
അഫ്ഷാൻ വി. പി, സെക്കന്റ് ഇൻ കമാന്റർ അഭിജാത് 
എം എന്നിവർ പരേഡ് നേതൃത്വം നൽകി. രണ്ട് 
പ്ളാറ്റൂണുകളായി 41 കേഡറ്റുകളാണ് പരേഡിൽ 
പങ്കെടുത്തത്. ഒന്നാം നമ്പർ പ്ളാറ്റൂണിനെ ഫാത്തിമ നിദ 
കെ ടി യും രണ്ടാം നമ്പർ പ്ളാറ്റൂണിനെ മുഹമ്മദ് ഹാദിയും 
നയിച്ചു. മികച്ച ഔട്ട് ഡോർ കേഡറ്റായി അഫ്ഷാൻ വി പി 
യേയും മികച്ച ഇൻ ഡോർ കേഡറ്റായി മുഹമ്മദ് 
ഹാദിയേയും മികച്ച ആൾ റൌണ്ടറായി ഫാത്തിമ നിദ കെ
ടി യേയും തെരഞ്ഞെടുത്തു.  ഡ്രിൽ ഇൻസ്ട്രക്ടർമാരായ 
സീനിയർ സിവിൽ പോലീസ് ഓഫീസർ എൻ.എം.
ജയരാജൻ, എം.കെ. ഷക്കീല സി. പി. ഒ മാരായ മുഹമ്മദ് 
കെ, സുബൈദ വി എന്നിവരുടെ നേതൃത്വത്തിലാണ്  
പാസിംഗ് ഔട്ട് പരേഡ് നടന്നത്.

ഏപ്രിൽ ,മെയ് മാസത്തിലൂടെ
ഏപ്രിൽ 3  
എസ്എസ്എൽസി പരീക്ഷയുടെ  വാല്യേഷൻ  വിവിധ 
കേന്ദ്രങ്ങളിൽ ആരംഭിച്ചു.
ഏപ്രിൽ 4
അഞ്ചു മുതൽ 10 വരെ ക്ലാസുകളിലേക്കുള്ള അഡ്മിഷൻ ഫോം 
വിതരണം ആരംഭിച്ചു.യുവജന ക്ഷേമ ബോർഡ് ജില്ലാതല 
ക്വിസ് മത്സരത്തിൽ സ്കൂളിന് അഞ്ചാം സ്ഥാനം ലഭിച്ചു.
ഏപ്രിൽ 10
അഞ്ചു മുതൽ 10 വരെ ക്ലാസ്സുകളിലേക്കുള്ള അഡ്മിഷൻ  
ആരംഭിച്ചു.
ഏപ്രിൽ 24
എസ്പിസി അഡ്വൈസറി കമ്മിറ്റി മീറ്റിംഗ്,എക്സിക്യൂട്ടീവ് കമ്മിറ്റി 
മീറ്റിംഗ്, പിടിഎ കമ്മിറ്റി മീറ്റിംഗ്, എസ്പിസി കേഡറ്റ് മീറ്റിംഗ് 
എന്നിവ നടന്നു.
ഏപ്രിൽ 26
യുഎസ്എസ് പരീക്ഷ
ഏപ്രിൽ 27
എസ്പിസി സമ്മർ ക്യാമ്പ് ആരംഭിച്ചു.എടി എൽ ലാബ് 
കമ്മ്യൂണിറ്റി ദിനാചരണം നടന്നു.

മെയ് 1
എസ്പിസി പാസിംഗ് ഔട്ട് പരേഡ് നടന്നു.
മെയ് 3
9 10 ക്ലാസുകളിലേക്കുള്ള ടെക്സ്റ്റ് ബുക്ക് വിതരണം .
മെയ് 8 ,9
അഡ്മിഷൻ നടന്നു.
മെയ് 10
സ്റ്റാഫ് മീറ്റിംഗ്
മെയ് 16
നാല് ദിവസത്തെ ഒന്നാംഘട്ട അധ്യാപക പരിശീലനം 
ആരംഭിച്ചു.
മെയ് 19
എസ്എസ്എൽസി ഫലം പ്രഖ്യാപിച്ചു. സ്കൂളിന് 100% വിജയം.
ഉന്നത വിജയം കൈവരിച്ച വിദ്യാർഥികളുടെ വീടുകളിൽ 
സന്ദർശിച്ച ്അവരെ അനുമോദിച്ചു.
മെയ് 20, 
100% വിജയം കൈവരിച്ച എല്ലാ എസ്എസ്എൽസി 
വിദ്യാർത്ഥികളെയും സ്കൂളിൽ വെച്ച ്വിജയോത്സവം 
കമ്മിറ്റിയുടെ നേതൃത്വത്തിൽ അനുമോദിച്ചു..
എല്ലാ കുട്ടികൾക്കും ലഡുവും ഐസ്ക്രീമും വിതരണം ചെയ്തു..
മെയ് 22
സ്കൂളിൽ 5 ദിവസത്തെ സ്പോർട്സ് ക്യാമ്പ് ആരംഭിച്ചു.
രണ്ടാം സ്പെൽ അധ്യാപക പരിശീലനം ആരംഭിച്ചു.
മെയ് 23
സ്കൂൾ ഡിസിപ്ലിൻ കമ്മിറ്റി മീറ്റിംഗ് നടന്നു.
മെയ് 26
പത്താം ക്ലാസ് പിടിഎ നടന്നു.
മെയ് 27
ഒമ്പതാം ക്ലാസ് പിടിഎ നടന്നു.
മെയ് 29
എട്ടാം ക്ലാസിലെയും എല്ലാ യു പി ക്ലാസുകളിലെയും പി.ടി.എ 
നടന്നു.
സ്റ്റാഫ് മീറ്റിങ്ങ് നടന്നു.
മെയ് 30 ,31
സ്കൂളിൽ കെ ടെറ്റ് പരീക്ഷ നടന്നു.പ്രവേശനോത്സവഒരുക്കങ്ങൾ

എഡിറ്റര്‍ :ഫാത്തിമ ഫര്‍ഹാന    ചീഫ്  എഡിറ്റര്‍ :സിയ കെ     സിലു ജാസ്   മുഹമ്മദ് അസ്നാദ്     മുഹമ്മദ് ആദില്‍  അദ്നാന്‍ വി പി  

എസ് പി സി സമ്മർ വെക്കേഷൻ ക്യാമ്പ്
ആരംഭിച്ചു

കൊടുവള്ളി :കൊടുവള്ളി ഗവൺമെന്റ് ഹയർ സെക്കന്ററി സ്കൂൾ എസ്.
പി.  സി  യൂണിറ്റിന്റെ  ആഭിമുഖ്യത്തിൽ   ഏപ്രിൽ  27,28,29,30
തീയതികളിലായി  നാല്  ദിവസത്തെ  സമ്മർ ക്യാമ്പ്  '  ഐ ആം  ദ
സൊലൂഷന്  '   തുടക്കമായി.  കൊടുവള്ളി  മുനിസിപ്പാലിറ്റി  വിദ്യാഭ്യാസ
സ്റ്റാന്റിംഗ് കമ്മിറ്റി ചെയർമാൻ അനിൽകുമാർ ഉത്ഘാടനം നിർവ്വഹിച്ച
ചടങ്ങിൽ കൊടുവള്ളി ഇൻസ്പെക്ടർ ഓഫ്  പോലീസ്  ചന്ദ്രമോഹൻ.പി
മുഖ്യാതിഥിയായി.   കാലഘട്ടം  നേരിടുന്ന  ഏറ്റവും  വലിയ
വെല്ലുവിളികൾക്ക്  പരിഹാരം  കാണാൻ  കേഡറ്റുകളെ  പ്രാപ്തമാക്കുക
എന്നതാണ് ക്യാമ്പിന്റെ ലക്ഷ്യം.  പി.  ടി.  എ.  പ്രസിഡന്റും എസ് പി സി
ഗാർഡിയൻ പ്രസിഡന്റുമായ അബ്ദുൽ റഷീദ്.  ആർ.  വി  അദ്ധ്യക്ഷത
വഹിച്ചു.  ഹെഡ്മാസ്റ്റർ  അസീസ്.  ടി  സ്വാഗതം  പറഞ്ഞ  ചടങ്ങിൽ
വാർഡ്  കൌൺസിലർ  ഹഫ്സത്ത്  ബഷീർ,  എസ്.  എം.  സി.
ചെയർമാൻ മുഹമ്മദ് കുണ്ടുങ്ങര, ഗാർഡിയൻ എസ് പി സി സെക്രട്ടറി
കെ.  ടി.  സുനി,  ഡ്രിൽ ഇൻസ്ട്രക്ടർ ജയരാജൻ.  പി,  മുഹമ്മദ്  ഇഖ്ബാൽ,
കേഡറ്റുകളായ ഫാത്തിമ നിദ, അഫ്ഷാൻ തുടങ്ങിയവർ ആശംസകൾ
അർപ്പിച്ചു.  സി. പി. ഒ മുഹമ്മദ്. കെ ക്യാമ്പ് ബ്രീഫിങ്ങ് നടത്തി. എ. സി.
പി. ഒ. സുബൈദ വി നന്ദിയും പറഞ്ഞു

അടൽ ടിങ്കറിങ് ലാബ് കമ്മ്യൂണിറ്റി ദിനാചരണ 
പരിപാടി സംഘടിപ്പിച്ചു

കൊടുവള്ളി :കൊടുവള്ളി ഗവൺമെൻറ് ഹയർ സെക്കൻഡറി 
സ്കൂളിലെ അടൽ ടിങ്കറിങ് ലാബ് 2023-24 വർഷത്തെ കമ്മ്യൂണിറ്റി 
ദിനാചരണ പരിപാടി ഏപ്രിൽ 27 ന് നടന്നു. അടുത്തുള്ള സ്കൂളുകളിലെ 
കുട്ടികൾക്ക് അടൽ ടിങ്കറിങ് ലാബ് പരിചയപ്പെടുത്തുക എന്ന 
ഉദ്ദേശത്തോടുകൂടിയാണ് എല്ലാവർഷവും ഈ പരിപാടി നടത്തുന്നത്. 
സ്കൂൾ പിടിഎ പ്രസിഡണ്ട് ശ്രീ ആർ വി റഷീദ് അധ്യക്ഷനായ 
പരിപാടി കൊടുവള്ളി മുനിസിപ്പൽ കൗൺസിലർ ശ്രീമതി ഹഫ്‌സത്ത്
ബഷീർ ഉദ്ഘാടനം ചെയ്തു. പ്രധാനാധ്യാപകൻ  ശ്രീ ടി അസീസ് 
സ്വാഗതവും സ്കൂൾ എസ് എം സി   ചെയർമാൻ ശ്രീ മുഹമ്മദ് 
കൊണ്ടുങ്ങര, സ്റ്റാഫ് സെക്രട്ടറി ശ്രീ മധു, എ ടി എൽ ഇൻ ചാർജ്  
ഡോ. ആസിഫ എന്നിവർ സംസാരിച്ചു.   എട്ടോളം സ്കൂളുകളിൽ 
നിന്നായി അമ്പതോളം കുട്ടികൾ പങ്കെടുത്ത ഈ ഒരു പരിപാടി 
കുട്ടികൾക്ക് നവ്യാനുഭവമാണ് സമ്മാനിച്ചത്. ലാബിലെ കുട്ടികൾ 
നിർമ്മിച്ച റോബോട്ട് മിഠായികൾ നൽകി എല്ലാവരെയും സ്വാഗതം 
ചെയ്തത് കുട്ടികൾക്ക് ഏറെ കൗതുകമായി.  റോബോട്ടിക്സ്, 
ഇലക്ട്രോണിക്സ്, ത്രീഡി പ്രിൻറിംഗ് എന്നിവയുമായി ബന്ധപ്പെട്ട 
ക്ലാസുകളും പ്രവർത്തനങ്ങളുമാണ് കുട്ടികൾക്ക് നൽകിയത്. ഇതുമായി 
ബന്ധപ്പെട്ട് സ്കൂളിലെ എടിഎൽ അംഗങ്ങളായ കുട്ടികൾ നിർമ്മിച്ച 
മുപ്പതോളം പ്രൊജക്ടുകളുടെ പ്രദർശനവും നടന്നു.  എടിഎൽ ട്രെയിനർ
ആയ ശ്രീ അക് ബർ ക്ലാസുകൾ കൈകാര്യം ചെയ്തു

സർട്ടിഫിക്കറ്റ് വിതരണം

സൂപ്പർ സീനിയേഴ്സ് എസ് പി സി കേഡറ്റ്സുകൾക്കുള്ള 
സർട്ടിഫിക്കറ്റുകൾ വിതരണം ചെയ്തു.എസ്പി സി സമ്മർ 
ക്യാമ്പിനിടയിലാണ് സർട്ടിഫിക്കറ്റുകൾ വിതരണം 
ചെയ്തത്.പി. ടി. എ. പ്രസിഡന്റും എസ് പി സി ഗാർഡിയൻ 
പ്രസിഡന്റുമായ അബ്ദുൽ റഷീദ്. ആർ. വി ,ഹെഡ് മാസ്റ്റർ 
അസീസ്. ടി ,എസ്. എം. സി. ചെയർമാൻ മുഹമ്മദ് 
കുണ്ടുങ്ങര, എസ് പി സി ഗാർഡിയൻ  സെക്രട്ടറി കെ. ടി. 
സുനി, ഡ്രിൽ ഇൻസ്ട്രക്ടർ ജയരാജൻ എന്നിവരുടെ 
സാന്നിധ്യത്തിലാണ് സർട്ടിഫിക്കറ്റ് വിതരണം നടന്നത്. 
സി. പി. ഒ മുഹമ്മദ്.കെ ,എ. സി. പി. ഒ. സുബൈദ വി 
എന്നിവർ പരിപാടിക്ക് നേതൃത്വം നൽകി.

കൊടുവള്ളി ഗവൺമെൻറ് ഹയർ

സെക്കൻഡറി സ്കൂളിന് 100% വിജയം

എസ്എസ്എൽസി പരീക്ഷയിൽ 
ഗവൺമെൻറ് ഹയർ സെക്കൻഡറി സ്കൂൾ 
കൊടുവള്ളി 100% വിജയം നേടി ചരിത്ര 
നേട്ടം കൈവരിച്ചു. കൊടുവള്ളി 
ഗവൺമെൻറ് ഹയർ സെക്കൻഡറി 

സ്കൂളിൽ പരീക്ഷ എഴുതിയ 201 കുട്ടികളും നല്ല മാർക്കോടെ 
വിജയിച്ചു. 35 കുട്ടികൾക്ക് മുഴുവൻ വിഷയങ്ങൾക്കും എ പ്ലസ് 
ലഭിച്ചു. 13 കുട്ടികൾക്ക് 9 എ പ്ലസും  10 കുട്ടികൾക്ക്  8 പ്ലസും  
ലഭിച്ചു. കൊടുവള്ളി . എസ്എസ്എൽസി പരീക്ഷയിൽ 
ആദ്യമായാണ് കൊടുവള്ളി ഗവൺമെൻറ് ഹയർ 
സെക്കൻഡറി സ്കൂൾ 100% വിജയം കൈവരിക്കുന്നത്

        ഉന്നത വിജയികളെ അനുമോദിച്ചു
കൊടുവള്ളി : കൊടുവള്ളി ഗവൺമെൻറ് ഹയർസെക്കൻഡറി
സ്കൂളിൽ നിന്ന് എല്ലാ വിഷയങ്ങളിലും എ പ്ലസ് നേടിയ
വിദ്യാർത്ഥികളെ പിടിഎയും സ്റ്റാഫ് കൗൺസിലും അനുമോദിച്ചു: 35 
വിദ്യാർഥികളാണ് ഈ വർഷം എല്ലാ വിഷയങ്ങളിലും എ പ്ലസ്
നേടിയത്. സ്കൂൾ പിടിഎ പ്രസിഡൻറ് റഷീദ് ആർ വി ഉദ്ഘാടനം
ചെയ്തു.പ്രധാനാധ്യാപകൻ ടി അസീസ് അധ്യക്ഷനായി. 
അധ്യാപകരായ കെ സെലീന, അഷ്റഫ്, അബ്ദുൽ റഷീദ് ,എൻ പി
റഷീദ് ,കെ ടി സന്തോഷ് ഒ കെ മധു, പി രമേശൻ, കെ മുഹമ്മദ്
എന്നിവർ സംസാരിച്ചു.

എസ് പി സി സൂപ്പർ സീനിയേഴ്സ് സർട്ടിഫിക്കറ്റ് വിതരണം

യു എസ് എസ് പരീക്ഷയ്ക്ക് അടൽ ടിങ്കറിങ് ലാബ് കമ്മ്യൂണിറ്റി ദിനാചരണ പരിപാടി 

എസ്പിസി ക്യാമ്പ്, പാസിംഗ് ഔട്ട് പരേഡ്

മോഡൽ യു എസ് എസ് പരീക്ഷ

പിടിഎ മീറ്റിങ്ങുകൾ

മെയ് മാസത്തിൽ നടന്ന സ്പോർട്സ് ക്യാമ്പിൽ നിന്നും...

എസ്എസ്എൽസി വിജയികൾക്കുള്ള അനുമോദന ചടങ്ങിൽ നിന്നും

എസ്എസ്എൽസി വിദ്യാർത്ഥികളുടെ ഗൃഹ  സന്ദർശനത്തിനിടയിൽ

പത്താം ക്ലാസുകാർക്കുള്ള ലിറ്റിൽ കൈറ്റ്സ് സർട്ടിഫിക്കറ്റ് വിതരണം


